
Ribhuproktam Ahamevakevalatvanirupanam

ઋભુપ્રોક્તં અહમેવકેવલત્વનિરૂપણમ્

(અહમેવ હિ કેવલમ્)
સર્વાપરં ચ સદસત્કાર્યકારણકર્તૃકમ્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૦॥
અશુદ્ધં શુદ્ધમદ્વૈતં દ્વૈતમેકમનેકકમ્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૧॥
અસત્યસત્યમદ્વન્દ્વં (અસત્યં સત્યમદ્વૈતં) દ્વન્દ્વં ચ પરતઃ પરમ્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૨॥
ભૂતં ભવિષ્યં વર્તં ચ મોહામોહૌ સમાસમૌ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૩॥
ક્ષણં લવં ત્રુટિર્બ્રહ્મત્વમ્પદં તત્પદં તથા ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૪॥
ત્વમ્પદં તત્પદં વાપિ ઐક્યં ચ હ્યહમેવ હિ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૫॥
આનન્દં પરમાનન્દં સર્વાનન્દં નિજં મહત્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૬॥
અહં બ્રહ્મ ઇદં બ્રહ્મ કં બ્રહ્મહ્યક્ષરં પરમ્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૭॥
વિષ્ણુરેવ પરં બ્રહ્મ શિવો બ્રહ્માહમેવ હિ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૮॥
શ્રોત્રં બ્રહ્મ પરં બ્રહ્મ શબ્દં બ્રહ્મ પદં શુભમ્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૧૯॥
સ્પર્શો બ્રહ્મ પદં ત્વક્ચ ત્વક્ચ બ્રહ્મ પરસ્પરમ્ ।

1



ઋભુપ્રોક્તં અહમેવકેવલત્વનિરૂપણમ્

(સ્પર્શો બ્રહ્મ પદં ત્વં ચ ત્વં ચ બ્રહ્મ ત્વક્ચેતિ ।)
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૨૦॥
પરં રૂપં ચક્ષુર્ભિરેવ   તત્રૈવ યોજ્યતામ્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૨૧॥
બ્રહ્મૈવ સર્વં સતતં સચ્ચિદાનન્દમાત્રકમ્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૨૨॥
ચિન્મયાનન્દમાત્રોઽહં ઇદં વિશ્વમિદં સદા ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૨૩॥
બ્રહ્મૈવ સર્વં યત્કિઞ્ચિત્તદ્બ્રહ્માહં ન સંશયઃ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૨૪॥
વાચા યત્પ્રોચ્યતે નામ મનસા મનુતે તુ યત્ ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૨૫॥
કારણે કલ્પિતે યદ્યત્તૂષ્ણીં  વા સ્થીયતે સદા ।
શરીરેણ તુ યદ્ભુઙ્ક્તે ઇન્દ્રિયૈર્યત્તુ ભાવ્યતે ।
સર્વં નાસ્ત્યેવ નાસ્ત્યેવ અહમેવ હિ કેવલમ્॥ ૨૫.૨૬॥
॥ ઇતિ શિવરહસ્યાન્તર્ગતે ઋભુપ્રોક્તં અહમેવકેવલત્વનિરૂપણં સમ્પૂર્ણમ્॥
-॥ શ્રીશિવરહસ્યમ્ । શઙ્કરાખ્યઃ ષષ્ઠાંશઃ । અધ્યાયઃ ૨૫। ૧૦-૨૬॥

- .. shrIshivarahasyam . shankarAkhyaH ShaShThAMshaH . adhyAyaH 25. 10-26 ..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

